


Samantekt íbúafundar borgastjóra í Grafarholti og Úlfarsárdal 2. mars 2024 

 

Borgarstjórinn í Reykjavík hélt opinn íbúafund í menningarmiðstöð Borgarbókasafnsins í Úlfarsárdal, 
laugardaginn 2. mars 2024, þar sem boðið var upp á samtal íbúa og borgarstjóra. 50 manns sóttu 
fundinn.  

 

Borgarstjóri opnaði fundinn og kynnti fyrirkomulag. Áhersla væri á þátttöku gesta með annarsvegar 
umræðu í hópum og hins vegar í formi könnunar á forritinu Menti þar sem hver og einn fundargestur 
gæti sett inn sínar áherslur og tekið þátt í að mynda orðaský sem birtist á skjá. Í framhaldi af því væri 
orðið gefið laust og fólk gæti betur útskýrt málið fyrir öllum fundagestum, auk þess sem starfsfólk 
borgarinnar gæti betur tekið niður ábendingar. 

 

Hvað er það besta við Grafarholtið og Úlfarsárdalinn?  

Gestir voru spurðir hvað væri það besta í þeirra nærumhverfi. 

Mikil ánægja var meðal gesta um nálægð við náttúru í hverfinu og nefndu gestir þar á meðal 
Úlfarsfellið, Reynisvatn og Hólmsheiði. Einnig var mikil ánægja með menningarmiðstöðina, bókasafnið 
og opnunartíma þess og sundlaugina. Þá voru gestir ánægðir með íþróttastarf í hverfinu, Framsvæðið 
og að boðið væri upp á íþróttir fyrir 60 ára og eldri.  

 

Orðaský fundargesta: 

 

Hvað má bæta í Grafarholti og Úlfarsárdal?  

Næst voru gestir spurðir hvað mætti bæta í þeirra hverfi. 



Mikil áhersla var lögð á þjónustu og að skortur sé á matvöruverslun í hverfinu. Gestir lögðu mikla 
áherslu á uppbyggingu á reitnum M22. Þá var lögð áhersla á að ganga þyrfti frá frágangi göngustíga og 
bæta lýsingu við gönguleiðir. Þá nefndu gestir að mæta þyrfti samgöngur í hverfinu og að klára þyrfti 
að byggja knatthús á Fram svæðinu. Að lokum nefndu nokkrir gestir að skortur væri á bílastæðum í 
hverfinu.  

 

 

 

Orðaský fundargesta: 

 

Hvað á borgarstjóri að setja í forgang?  

Í lok fundar voru gestir spurðir hvaða mál borgarstjóri ætti að setja í forgang.  

Gestir töluðu um að borgarstjóri ætti að setja fjármál borgarinnar í forgang ásamt skóla- og 
frístundarmál. Einnig vildu gestir að umferðarmál og bættar samgöngur væru sett í forgang.  

 

Einstaka hugmyndir  

• Setja niður tré við sundlaugina 
• Kaldan pott í sundlaugina  
• Infrarauða saunu í sundlaugina  
• Setja stíg meðfram Úlfarsá  
• Bæta trjárækt við Reynisvatn  
• Sundleikfimi  
• Bæta aðkomu að skóla norðan megin 
• Kaffihús og bakarí í hverfið  

